
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 

ᑲᑎᒪᔾᔪᑎᒥᓃᑦ:  ᓇᓪᓕᐅᓯᒪᔪᒥᒃ ᑲᑎᒪᓂᖅ RM002−2013 
 

ᑲᖏᕐᖠᓂᖅ, ᔫᓂ 11, 2013 
 

ᑲᑎᒪᔨᐅᖃᑕᑦ ᐊᒻᒪᓗ ᐃᖅᑲᓇᐃᔭᕐᑏᑦ ᐱᖃᑕᐅᔪᑦ: 
 

ᒫᓇᓯ ᐊᐅᓪᓚᕿᐊᖅ ᐃᑦᓯᕙᐅᑕᐅᑲᐃᓐᓇᕐᑐᖅ 
ᕋᐃᒪᓐ ᓂᖏᐅᑦᓯᐊᖅ ᑲᑎᒪᔨᐅᖃᑕᖅ 
ᐲᑕ ᑯᓱᒐᖅ ᑲᑎᒪᔨᐅᖃᑕᖅ 
ᐲᑕ ᖃᔫᑎᓐᓄᐊᖅ ᐊᖑᔪᑦᑎᖅ ᑲᑎᒪᔨᐅᖃᑕᖅ 
ᕗᐃᓐᔅᑕᓐ ᕕᓚᑐᕆ ᑲᑎᒪᔨᐅᖃᑕᖅ 
ᓯᒥᐅᓂ ᑮᓇᐅᓐᓇᖅ ᑲᑎᒪᔨᐅᖃᑕᖅ 

 
ᔨᒻ ᓅᑉᐳᓪ ᑐᑭᒧᐊᕐᑎᑦᓯᔨᕐᔪᐊᖅ 
ᐃᐅᕆᒃ ᑳᓐ ᑐᑭᒧᐊᕐᑎᑦᓯᔨ ᐸᐃᑉᐹᓕᕆᓂᕐᒧᑦ 
ᓯᐊᕋ ᓯᐱᓐᓱᕐ ᓄᓇᒥᐅᑕᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᐲᑕ ᑭᑦ ᓇᔪᒐᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᐋᓇ ᒪᒡᒋᐅᕋ ᐃᒪᕐᒥᐅᑕᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᒪᐃᑯᓪ ᑎ’ᐃᓴ ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ 
ᐄᕕ ᐊᒪᕈᐊᓕᒃ ᑐᓵᔨ 
ᓖᑎᐊ ᔭᐃᓐᔅ ᑐᓵᔨ 

 
ᐱᖃᑕᐅᔪᑦ ᖃᖓᑐᐃᓐᓇᒃᑯᑦ: 
 
ᔭᐃᒥᓯ ᐃᑦᑐᓗᒃ ᓄᓇᕗᑦ ᑐᙵᕕᑦ ᑎᒥᖓᑦ 
ᒋᓕᓐ ᕗᐃᓕᐊᒻᔅ ᓄᓇᕗᑦ ᑐᙵᕕᒃ ᑎᒥᖓᑦ 
ᔨᒻ ᓕᕗᓗᐊᕐ ᐊᕙᑎᓕᕆᔨᒃᑯᑦ ᑲᓇᑕᒥ 
ᑯᕆᔅ ᓘᐃᔅ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᔨᐊᕝ ᒪᒃᑖᓄᓪᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᕌᔅ ᑖᓪᒪᓐ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᔪᐃᐊ ᒫᕐᑕᓐ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᓕᓐᑕ ᐅᐊᕐᒪᓐ 
ᓯᐊᕋ ᐋᕐᓄᓪᑦ 

ᒐᕙᒪᓐᑯᑦ ᓄᓇᕗᑦᒥ 
ᒐᕙᒪᓐᑯᑦ ᓄᓇᕗᑦᒥ 

ᔫᓂ ᒪᐃᒃ ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
ᓕᕙᐃ ᐃᕕᒃ ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
ᔭᐃᒥᓯ ᕿᓪᓚᖅ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ 
ᔫᓱᐊ ᖃᙳᖅ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ 
ᑭᐊᕙᓐ ᕼᐃᐊᔾᔨᔅ (ᐅᖄᓚᐅᑎᒃᑯᑦ) ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᓇᐃᔾᔪᓪ ᕼᐊᓯ ᓯᓚᑦᑐᓴᕐᕕᒃᔪᐊᖅ ᕗᐃᓐᓱᕐᒥ, ᐊᓐᑎᐅᕆᐊ 

 

 

 

  



ᐊᐃᑉᐱᖅ, ᔫᓂ 11, 2013 

ᓇᓪᓕᐅᓯᒪᔪᒥᒃ ᑲᑎᒪᓂᖅ 002-2013 

1. ᐱᒋᐊᕐᑐᑦ / ᒪᑐᐃᕐᓯᒍᑦ ᑐᑦᓯᐅᑦ 
 

2. ᑲᑎᒪᔾᔪᑎᑦᓴᑦ:  ᕿᒥᒡᕈᔭᑦ ᐊᒻᒪᓗ ᐊᖏᕐᑕᑦ 

ᑲᑎᒪᔾᔪᑎᑦᓴᑦ ᐊᖏᕐᑕᐅᓚᐅᕐᐳᑦ ᑕᐃᒫᒃ ᑎᑎᕋᕐᓯᒪᒻᒪᑕ ᐱᖁᔨᕗᖔᕈᑦ RM002−2013−01 

3. ᐊᕙᑎᓕᕆᔨᒃᑯᑦ ᑲᓇᑕᒥ:  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

ᔨᒻ ᓕᕗᓗᐊᕐ ᐅᕙᙵᒃ ᐊᕙᑎᓕᕆᔨᒃᑯᑦ ᑲᓇᑕᒥ ᐅᖃᓕᒫᓚᐅᕐᐳᖅ ᐅᓂᒃᑳᕈᒻᒥᒃ ᐃᓱᒪᓕᐅᖁᓪᓗᒋᑦ ᑲᑎᒪᔩᑦ ᐱᓪᓗᖏᑦ 
ᐊᒥᓱᕈᓗᐊᓕᕐᓂᖏᑦ ᖄᕌᕐᔪᐃᑦ ᐅᐊᓐᓇᖓᓂ ᒥᐊᓕᒐᐅᑉ. 

ᐅᒥᓱᕈᓗᐊᕐᓂᕋᕐᑕᐅᓗᑎᒃ ᓇᓗᓇᐃᕐᑕᐅᑉᐸᑕ ᐊᔪᙱᒍᑕᐅᒐᔭᕐᒪᑦ ᐅᐱᕐᖔᒃᑯᑦ ᐊᖑᓇᓱᒃᑕᐅᕙᓪᓗᑎᒃ ᖄᕌᕐᔪᐃᑦ 
ᓇᓕᖏᓐᓂ ᑲᓇᑕᐅᑉ ᑕᒫᓂ ᐊᒥᓱᕈᓗᐊᓕᕐᒪᑕ ᑲᖑᐃᑦ ᒪᓕᒐᕐᑎᒍᑦ ᐊᖑᓇᓱᒃᑕᓇᕐᒪᑕ ᐅᐱᕐᖔᒃᑯᑦ.  ᐅᐱᕐᖔᒃᑯᑦ 
ᖄᕌᕐᔪᐃᑦ ᐊᖑᓇᓱᒃᑕᐅᓂᖏᑦ ᒪᓕᒐᕐᑎᒎᖃᑦᑕᕐᓯᒪᔪᖅ ᒥᐊᓕᒐᕐᓂ ᑕᐃᒪᙵᑦ 1999.  ᑲᓇᑕᒥ ᐆᒪᔪᓕᕆᔨᕐᔪᐊᑦ 
ᑐᑦᓯᕋᕐᑐᑦ ᐅᖃᐅᓯᕐᓂᒃ ᐅᕝᕙᓘᓐᓃᑦ ᐃᑲᔪᕈᑎᖏᓐᓂᒃ ᑲᑎᒪᔨᓂᒃ ᐱᓪᓗᒍ ᑖᓐᓇ ᐊᑐᓕᖁᔭᖅ. 

4. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (ᐃᒪᕐᒥᐅᑕᓕᕆᔩᑦ):  ᐱᔾᔪᑕᐅᔪᑦ / ᐃᓱᒪᓕᐅᕈᑏᑦ 
 

a) ᐱᓕᕆᒡᕕᒃᒥ ᖃᓄᐃᓕᕐᓂᖏᑦ 

ᑯᕆᔅ ᓘᐃᔅ ᐊᒻᒪᓗ ᔨᐊᕝ ᒪᒃᑖᓄᓪᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᑲᓇᑕᒥ ᐅᖃᓕᒫᓚᐅᕐᑑᒃ ᐅᓂᒃᑳᕈᒻᒥᒃ ᑲᑎᒪᔨᓄᑦ 
ᐱᓪᓗᒋᑦ ᒫᓐᓇᕈᓗᒃ ᖃᓄᐃᓕᕐᓂᖏᑦ ᐱᓕᕆᒡᕕᖓᓐᓂ. 

b) ᐊᓚᒃᑲᐸᓪᓕᐊᔪᑦ ᐃᖃᓗᓐᓂᐊᒐᐃᑦ ᖃᓄᐃᓕᕐᓂᖏᑦ 

ᕌᔅ ᑖᓪᒪᓐ ᐊᒻᒪᓗ ᔪᐃᐊ ᒫᕐᑕᓐ ᐃᒪᕐᒥᐅᑕᓕᕆᔨᒃᑯᓐᓂᒃ ᑲᓇᑕᒥ ᐅᓂᒃᑳᓚᐅᕐᑑᒃ ᑲᑎᒪᔨᓄᑦ ᑐᓴᕋᑦᓴᓂᒃ ᐱᓪᓗᒋᑦ 
ᐃᖃᓗᒃᐱᓐᓂᒃ ᖃᐅᔨᒪᒐᓱᐊᕐᕈᑏᑦ ᐊᒻᒪᓗ ᖃᐅᔨᓴᕈᑏᑦ.  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᕙᓪᓕᐊᒐᓱᐊᕐᒪᑕ ᓄᑖᓂᒃ 
ᑲᒪᒍᓯᐅᔪᓂᒃ ᖃᐅᔨᓴᕐᓗᓂ ᐊᒻᒪᓗ ᖃᐅᔨᒪᒐᓱᐊᕐᓗᓂ ᐃᖃᓗᒃᐱᓐᓂᒃ ᓄᓇᕗᑦᒥ. 

ᐅᖃᓕᒪᐅᓯᖃᓚᐅᕐᑐᑦ ᑲᑎᒪᔩᑦ ᐱᓪᓗᒋᑦ ᑲᒪᒍᓯᐅᔪᑦ ᐊᑐᕐᑕᐅᕙᑦᑐᑦ ᖃᐅᔨᓴᕋᑦᓴᓂᑦᑐᓂ ᐃᖃᓗᒃᐱᓐᓂᒃ, ᑭᖑᑉᐸᓐᓂᒃ 
ᐊᒻᒪᓗ ᖃᓕᕋᓕᓐᓂᒃ. 

c) ᒥᑦᑎᒪᑕᓕᒃᒥ ᐊᓚᒃᑲᐸᓪᓕᐊᔪᓂᒃ ᐃᖃᓗᒃᐱᓐᓂᐊᒐᕐᓂᒃ ᐱᒐᓱᐊᕈᑦ 

ᑯᕆᔅ ᓘᐃᔅ ᐃᒪᕐᒥᐅᑕᓕᕆᔨᒃᑯᓐᓂᒃ ᑲᓇᑕᒥ ᐅᖃᓕᒫᓚᐅᕐᐳᖅ ᐅᓂᒃᑳᕈᒻᒥᒃ ᐃᓱᒪᓕᐅᖁᓪᓗᒋᑦ ᑲᑎᒪᔩᑦ ᐱᓪᓗᒍ ᒥᔅᑕ 
ᓵᓕ ᐃᓄᐊᕋᖅ ᐱᒐᓱᐊᕈᑎᖓ ᕿᓂᕐᓗᓂ ᐊᔪᙱᒍᒻᒥᒃ ᐃᖃᓗᒃᐱᓐᓂᐊᕐᓂᕐᒧᑦ ᓇᒥᑐᐃᓐᓇᖅ ᒥᑦᑎᒪᑕᓕᐅᑉ 
ᖃᓂᒋᔭᖓᓂ. 

ᑐᙵᕕᒋᓪᓗᒋᑦ ᕿᒥᒡᕈᔭᐅᓂᖏᑦ ᓈᒻᒪᓂᕐᐹᑦ ᐊᑐᐃᓐᓇᐃᑦ ᑐᓴᕋᑦᓴᑦ ᐊᒻᒪᓗ ᖄᖏᕐᓯᒪᓕᕐᑐᑦ ᖃᐅᔨᓴᕐᑎᒻᒪᕇᑦ 
ᐅᖃᐅᔾᔨᖏᐊᕈᑎᖏᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᑐᓕᖁᔨᒻᒪᑕ ᐋᕿᒋᐊᕐᓗᒍ ᑎᑎᕋᕐᓯᒪᓂᖓ ᐃᓱᒪᒋᔭᐅᑉ 
ᐃᖃᓗᓐᓂᐊᕐᓗᓂ ᐸᕐᓇᒍᑎᐅᑉ ᐃᑉᐱᒋᓗᒍ ᑕᒪᓐᓇ ᐃᖃᓗᓐᓂᐊᕐᓂᖅ ᓄᖒᑦᓯᕙᓪᓕᐊᓂᐅᒐᔭᙱᒃᑲᓗᐊᕐᒪᖔᑦ ᐊᒻᒪᓗ 
ᐃᖃᓗᓐᓂᐊᕐᑐᖃᓗᐊᓕᕐᐸᑦ ᐱᐅᙱᑦᑐᒥᒃ ᐊᑦᑐᐃᒐᔭᖁᓇᒍ ᐃᖃᓗᒃᐱᓐᓂᒃ ᐊᒻᒪᓗ ᓂᕿᑦᓴᕆᓗᒋᑦ ᐃᖃᓗᓐᓂᐊᒐᕐᓂᒃ 
ᒥᑦᑎᒪᑕᓕᐅᑉ ᖃᓂᒋᔭᖓᓂ. 

ᐱᑕᖃᙱᓗᐊᕐᓂᖓᓄᑦ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᓂᒃ ᐊᒥᓱᓂ ᐃᖃᓗᓐᓂᐊᕐᕕᒋᒍᒪᔭᖏᓐᓂ, ᐊᒻᒪᓗ ᐊᒥᓲᓂᖏᑦ 
ᐃᖃᓗᓐᓂᐊᕐᕕᒋᒍᒪᔭᖏᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᖃᕐᑐᑦ ᒪᒡᕉᓕᖓᔪᒥᒃ ᑲᒪᒋᔭᐅᖁᓪᓗᒍ ᕿᓂᕐᓗᓂ 
ᐊᔪᙱᒍᑦ.  ᐃᖃᓗᓐᓂᐊᕐᓂᕐᒧᑦ ᐸᕐᓇᒍᑦ ᓯᕗᓪᓕᕐᒥ ᑐᓂᔭᐅᓚᐅᕐᑐᖅ; ᐊᔪᙱᒍᑕᐅᔭᕐᑐᖅ ᕿᓂᕐᓗᓂ 



ᐃᖃᓗᓐᓂᐊᕐᓂᖅ ᐱᒋᐊᕐᑕᐅᓗᓂ ᐊᐅᔭᖓᓂ 2013 ᐊᒻᒪᓗ ᑎᑭᓪᓗᒋᑦ 13 ᐅᑯᓇᙵᑦ 17 ᐃᓱᒪᒋᔭᖏᓐᓂᒃ 
ᐃᖃᓗᓐᓂᐊᕐᕕᒋᓗᒋᑦ.  ᑎᑎᖅᑲᑦ ᐅᕙᙵᑦ ᒥᔅᑕ ᐃᓄᐊᕋᖅ ᓇᓗᓇᐃᕐᓯᓚᐅᕐᒥᔪᑦ ᐃᖃᓗᓐᓂᐊᕈᒪᒐᒥ ᐊᑕᐅᓯᒃᑲᓂᕐᒥ 
(ᐃᒻᒪᖃ 14 ᓇᓕᖏᑦ ᑲᑎᑦᑐᒋᑦ). 

ᐅᖃᓕᒪᐅᓯᖃᓚᐅᕐᐳᑦ ᑲᑎᒪᔩᑦ ᐊᒻᒪᓗ ᑲᑎᒪᔪᓂ ᐅᐸᑦᓯᒪᔪᑦ ᐱᓪᓗᒋᑦ ᐊᖑᓇᓱᓐᓂᖅ ᑕᐃᒫᒃ ᐅᖃᕐᑕᐅᒪᒻᒪᑦ ᐅᕙᓂ 
ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐊᑭᐊᓂ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓂᕆᐅᒋᔭᖏᑦ 
ᐊᔪᙱᒍᑎᑖᕐᑎᓯᓂᕐᒧᑦ.  ᐃᖃᓗᓐᓂᒃ ᖃᐅᔨᕋᑦᓴᓂᕐᓂᖅ ᐅᖃᓕᒪᐅᓯᐅᓚᐅᕐᒥᔪᖅ, ᐱᓗᐊᕐᑐᒥᒃ ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ ᐱᑕᖃᕆᐊᖃᕐᑎᑕᖏᑦ ᒪᓕᓪᓗᒋᑦ ᑕᓪᓕᒪᓄᑦ-ᐊᒡᕌᒍᓄᑦ ᕿᓂᕐᓗᓂ ᒪᓕᒐᐅᔪᑦ ᓄᐊᑦᓯᓂᕐᒥᒃ ᐆᒪᔫᓂᖏᓐᓂᒃ 
ᐊᒻᒪᓗ ᐱᔭᓂᒃ ᐱᒐᓱᐊᕐᓗᓂ (CPUE) ᑐᓴᕋᑦᓴᓂᒃ ᐊᔪᙱᒍᑕᐅᓂᐊᕐᒪᑕ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᓐᓂᐅᔪᑦ 
ᕿᒥᒡᕈᔭᐅᓗᑎᒃ. 

5. ᐊᓂᒍᕐᓯᒪᓕᕐᑐᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᒋᓯᒪᔭᖏᑦ ᐸᓐᓂᕐᑑᖅ ᑲᖏᕐᑐᐊᓗᐊᓂ 
ᐃᖃᓗᓐᓂᐊᒐᕐᓂᒃ ᐊᐅᓚᑦᓯᓂᐅᑉ ᑭᓪᓕᖏᓐᓂᒃ 

ᐃᒪᕐᒥᐅᑕᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ ᖃᓄᐃᓕᕐᓂᖏᓐᓂᒃ ᐃᓱᒪᓕᐅᕈᑎᒋᓯᒪᔭᖏᑦ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑐᒪᔨᖏᑕ ᐱᓪᓗᒋᑦ ᐋᕿᑦᑕᐅᓂᖏᑦ ᐸᓐᓂᕐᑑᖅ ᑲᖏᕐᑐᐊᓗᐊᓂ ᖃᓕᕋᓕᓐᓂᒃ 
ᐊᐅᓚᑦᓯᒡᕕᐅᔪᑦ ᓇᓛᑕ. 

6. ᐸᓐᓂᕐᑑᖅ ᑲᖏᕐᑐᐊᓗᐊᓂ ᖃᓕᕋᓕᓐᓂᒃ ᐊᐅᓚᑦᓯᒡᕕᐅᑉ ᑭᓪᓕᖓ ᐊᓯᔾᔨᕐᑕᖅ 

ᔫᓂ ᒪᐃᒃ ᐊᒻᒪ ᓗᓕᕙᐃ ᐃᕕᒃ ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᐱᔪᑦ ᐅᓂᒃᑳᓚᐅᕐᑑᒃ 
ᑲᑎᒪᔨᓄᑦ ᑐᑦᓯᕋᕐᑐᑎᒃ ᓄᓇᕐᐸᓯᒃᑐᒥ ᐃᖃᓗᓐᓂᐊᕐᕕᐅᑉ ᑭᓪᓕᖓ ᐸᓐᓂᕐᑑᖅ ᑲᖏᕐᑐᐊᓗᐊᓂ ᖃᓕᕋᓕᓐᓂᒃ 
ᐊᐅᓚᑦᓯᒡᕕᑦ ᐅᖓᒡᕙᕆᐊᕐᑕᐅᖁᓪᓗᒍ ᐊᑕᖏᓕᕐᓗᒍ ᐸᓐᓂᕐᑑᖅ  ᑲᖏᕐᑐᐊᓗᐊ ᑎᑭᓪᓗᒍ ᓄᓇᕗᑦᒥ 
ᓄᓇᖁᑎᑖᖑᓯᒪᔪᖅ ᓇᓛᑕ ᑭᓪᓕᖓ ᐹᖓᓂ ᐸᓐᓂᕐᑑᖅ ᑲᖏᕐᑐᐊᓗᐊᑕ.  ᑐᑦᓯᕋᐅᑦ ᐋᕿᑦᑕᐅᓚᐅᕐᑐᖅ ᐅᐱᓐᓇᕋᓂ 
ᐸᓐᓂᕐᑑᖅᒥ ᐃᖃᓗᓐᓂᐊᕐᑏᑦ ᐱᕙᓪᓕᐊᒍᒪᒻᒪᑕ ᐊᐅᔭᒃᑯᑦ ᐃᖃᓗᓐᓂᐊᕐᓂᕐᒥᒃ, ᐊᒻᒪᓗ ᓱᓕᔪᕐᓴᕐᒪᑕ ᖃᓕᕋᓖᑦ 
ᐸᓐᓂᕐᑑᖅ ᑲᖏᕐᑐᐊᓗᐊᓂ ᓅᖃᑦᑕᕆᐊᖏᑕ ᐃᓗᐊᓂ ᓯᓚᑖᓄᑦ ᒫᓐᓇ ᐸᓐᓂᕐᑑᖅ ᑲᖏᕐᑐᐊᓗᐊᓂ ᖃᓕᕋᓕᓐᓂᒃ 
ᐊᐅᓚᑦᓯᒡᕕᐅᑉ ᑭᓪᓕᖓᒍᑦ. 

7. ᖃᐅᔨᓴᕐᑎᒻᒪᕆᐅᑉ ᐅᓂᒃᑳᖏᑦ ᐱᓪᓗᒋᑦ ᖃᓕᕋᓖᑦ ᓅᖃᑦᑕᕐᓂᖏᓐᓄᑦ ᓈᓴᐅᑏᑦ 

ᓇᐃᔾᔪᓪ ᕼᐊᓯ ᐅᕙᙵᑦ ᕗᐃᓐᓱᕐᒥ ᓯᓚᑦᑐᓴᕐᕕᒃᔪᐊᖅ ᐊᒻᒪᓗ ᐃᒪᕕᒃᒥ ᖃᐅᔨᒪᒐᓱᐊᕈᑏᑦ ᐅᖃᓕᒪᓚᐅᕐᐳᖅ ᐱᓪᓗᒋᑦ 
ᑐᓴᕐᓴᐅᒍᑎᓂᒃ ᓇᓗᓇᐃᒃᑯᓯᕐᓯᒪᔪᓂᒃ ᓈᓴᐅᑏᑦ ᐊᓚᒃᑲᐃᔪᑦ ᓅᖃᑦᑕᕐᓂᖏᓐᓂᒃ ᖃᓕᕋᓖᑦ ᐸᓐᓂᕐᑑᖅ 
ᑲᖏᕐᑐᐊᓗᐊᓂ.  ᐊᑕᐅᓯᑐᐊᕐᒥᒃ ᐊᒡᕌᒍᒥᒃ ᓈᓴᐅᑏᑦ ᑲᒪᒋᔭᒥᒃ ᐊᑐᐃᓐᓇᐅᔪᑦ, ᑭᓯᐊᓂ ᓇᓗᓇᐃᕐᓯᔪᑦ ᐊᒡᕌᒍᒥ 
ᓅᖃᑦᑕᕆᐊᖏᑕ ᖃᓕᕋᓖᑦ ᑕᒪᐅᖓ ᐊᒻᒪᓗ ᑕᒫᙵᑦ ᐸᓐᓂᕐᑑᖅ ᑲᖏᕐᑐᐊᓗᐊᓂ ᖃᓕᕋᓕᓐᓂᒃ ᐊᐅᓚᑦᓯᒡᕕᐅᔪᒥ. 

ᐅᖃᓕᒪᐅᓯᐅᓚᐅᕐᑐᖅ ᑲᑎᒪᔨᓄᑦ ᐱᓪᓗᒍ ᖃᓄᖅ ᐅᕝᕙᓘᓐᓃᑦ ᐃᒪᐃᑉᐸᑦ ᑐᓴᕐᓴᐅᒍᑏᑦ ᐊᑐᕐᑕᑦ ᐅᑯᓇᙵᑦ ᐃᒪᕕᒃᒥ 
ᖃᐅᔨᒪᒐᓱᐊᕈᑏᑦ ᖃᐅᔨᓴᕐᑐᒋᑦ ᓅᖃᑦᑕᕐᓂᖏᑦ ᑕᕆᐅᕐᒥ ᐆᒪᔪᑦ ᐸᒡᕕᓴᒻᒪᖔᑕ ᐆᒪᔪᕐᓂᒃ. 

8. ᖃᓕᕋᓕᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ − ᓄᓇᕗᑦ ᓯᔾᔭᖓᓂ ᐱᔭᑦᓴᓂᒃ ᓈᓴᐃᒍᑏᑦ 

ᓯᐊᕋ ᐋᕐᓄᓪᑦ ᐅᕙᙵᑦ ᒐᕙᒪᓐᑯᑦ ᓄᓇᕗᑦᒥ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ ᐱᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
(ᐱᐅᓯᑐᖃᒃᑯᑦ ᖃᐅᔨᒪᓃᑦ) ᓄᐊᑕᖏᑦ ᒐᕙᒪᓐᑯᑦ ᓄᓇᕗᑦᒥ ᐃᖃᓗᓕᕆᔩᑦ ᐊᒻᒪᓗ ᓇᑦᓯᓕᕆᔩᑦ ᐅᓂᒃᑲᐅᑎᓪᓗᒋᑦ 
ᓄᓇᕗᑦ ᓯᔾᔭᖓᓂ ᐱᔭᑦᓴᓂᒃ ᓈᓴᐃᔪᑦ. 

ᐃᒻᒥᓂᕐᓱᕐᑐᑦ ᐊᐱᖅᓱᕐᑕᑦ ᐅᕙᓂ ᐸᓐᓂᕐᑑᖅᒥ ᓄᓇᕗᑦ ᓯᔾᔭᖓᓂ ᐱᔭᑦᓴᓂᒃ ᓈᓴᐃᓂᕐᒥᒃ ᓇᓗᓇᐃᕐᓯᓚᐅᕐᑐᑦ 
ᖃᓕᕋᓖᑦ ᓇᒦᖃᑦᑕᕐᒪᖔᑕ ᐸᓐᓂᕐᑑᖅ ᑲᖏᕐᑐᐊᓗᐊᓂ.  ᓇᓕᖏᑦ ᐱᑕᖃᕐᐸᑦᑐᑦ ᐅᖃᐅᑕᐅᓚᐅᕐᑐᑦ ᑕᒪᒃᑭᓐᓂ 
ᐃᓗᐊᓂ ᐊᒻᒪᓗ ᓯᓚᑖᓂ ᒫᓐᓇ ᐸᓐᓂᕐᑑᖅ ᑲᖏᕐᑐᐊᓗᐊᓂ ᖃᓕᕋᓕᓐᓂᒃ ᐊᐅᓚᑦᓯᒡᕕᐅᔪᖅ.  ᐅᓂᑳᑦ 
ᐃᓚᖃᓚᐅᕐᒥᔪᑦ ᑐᓴᕋᑦᓴᓂᒃ ᐱᓪᓗᒋᑦ ᓄᓇᕗᑦᒥ ᒐᕙᒪᓐᑯᑦ ᖃᐅᔨᓴᕐᓂᖏᓐᓂᒃ ᖃᓕᕋᓖᑦ ᓇᒦᒻᒪᖔᑕ ᐸᓐᓂᕐᑑᖅ 
ᑲᖏᕐᑐᐊᓗᐊᓂ. 



9. ᐊᒥᑦᑐᖅᒥ ᓇᓄᐃᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐊᒥᓱᕈᕆᐊᖁᔭᑦ 

ᔫᓱᐊ ᖃᙳᖅ, ᑐᖏᓕᖓ ᐃᑦᓯᕙᐅᑕᖅ ᐅᕙᓂ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐅᓂᒃᑳᓚᐅᕐᑐᖅ ᑲᑎᒪᔨᓄᑦ 
ᑐᑦᓯᕋᕐᑐᓂ ᐊᒥᓱᕈᕆᐊᕈᑎᓂᒃ ᐅᑯᓄᖓ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᓇᓄᐃᑦ ᐊᒥᑦᑐᖅᒥ ᐱᑕᖃᕐᑐᑦ. 

ᓇᓄᕐᓄᑦ ᓂᕕᖓᑖᑦ ᑐᓂᐅᖃᕐᑕᐅᕙᑦᑐᑦ ᐃᒡᓗᓕᒃᒧᑦ ᐊᒻᒪᓗ ᓴᓂᕋᔭᒻᒧᑦ ᐊᑐᕐᑕᐅᓚᐅᕐᒪᑕ ᑎᑭᕌᕐᑐᓄᑦ ᓇᓄᑦᓄᑦ.  
ᐱᔾᔪᑕᐅᓪᓗᓂ ᒫᓐᓇᕈᓗᒃ ᖃᐅᔨᓴᕐᑎᒻᒪᕇᑦ ᓇᓗᓇᐃᕐᓯᓂᖏᑦ ᐊᒥᑦᑐᖅᒥ ᓇᓄᐃᑦ ᐃᒪᐃᓪᓗᐊᒐᓚᒋᐊᖏᑦ 2,500 
ᓇᓄᐃᑦ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᐱᔾᔪᑎᓪᓗᒋᑦ ᓄᓇᖃᕐᑐᑦ ᓴᓂᕋᔭᒃᒥ ᐊᒻᒪᓗ ᐃᒡᓗᓕᒃᒥ, ᑐᑦᓯᕋᕐᐳᑦ 
ᐊᒥᓱᕈᕆᐊᖁᓪᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ.  

ᑲᑎᒪᔩᑦ ᑐᑦᓯᕋᓚᐅᕐᑐᑦ ᐊᑐᕐᓂᓕᒻᒥᒃ ᑐᑦᓯᕋᐅᒻᒥᒃ ᑐᓂᔭᐅᖁᓪᓗᒋᑦ ᑲᑎᒪᔩᑦ ᐅᖃᕐᑐᑎᒃ ᖃᑦᓯᓪᓚᕆᓐᓂᒃ ᓇᓄᕐᓄᑦ 
ᓂᕕᖓᑖᓂᒃ ᑐᑦᓯᕋᕐᒪᖔᑕ.  

10. ᖃᒡᕆᐅᕋᖅᒥ ᓇᓄᐃᑦ ᖃᓄᐃᓕᕐᓂᖏᑦ 

ᑐᑦᓯᕋᕐᒪᑕ ᑲᑎᒪᔩᑦ, ᓄᓇᒥᐅᑕᕐᓂᒃ ᐊᐅᓚᓯᓂᕐᒧᑦ ᐆᒪᔪᓕᕆᔨ ᐅᓂᒃᑳᓚᐅᕐᐳᖅ ᑐᓴᕋᑦᓴᓂᒃ ᐱᓪᓗᒋᑦ ᖃᒡᕆᐅᕋᖅᒥ 
ᓇᓄᐃᑦ.  

2004ᒥ, ᑭᒡᒍᑕᐅᓪᓗᓂ ᖃᐅᔨᓴᕐᑎᒻᒪᕆᓐᓄᑦ ᓇᓗᓇᐃᕐᓯᓚᐅᕐᑎᓪᓗᒋᑦ ᐱᑕᖃᕐᑐᑦ ᐃᓄᐃᓴᓪᓕᓯᒪᒋᐊᖏᑦ, ᑲᑎᑦᑐᒋᑦ 
ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᓇᓄᐃᑦ ᖃᒡᕆᐅᕋᖅᒥ ᐋᕿᑦᑕᐅᓚᐅᕐᐳᑦ ᐅᕗᖓ ᐱᖓᓱᑦ ᓇᓄᐃᑦ ᓄᓇᓕᓐᓄᑦ 
ᐃᖃᓗᒃᑑᑦᑎᐊᖅᒥ ᐅᖅᓱᖅᑑᖅᒥ.  

ᒐᕙᒪᓐᑯᑦ ᓄᓇᕗᑦᒥ ᐸᕐᓇᑦᑐᑦ ᓈᓴᐃᓂᕐᒥᒃ ᖃᒡᕆᐅᕋᒻᒥ ᐊᒻᒪᓗ ᐃᑦᑐᐊᕐᑐᖅᕕᒃᒥ ᓇᓄᕐᓂᒃ ᑕᐃᑲᓂ 2014.  
ᐊᓂᒍᕐᑐᒥ, ᐃᓱᒫᓗᒍᑕᐅᖃᑦᑕᕐᓯᒪᒻᒪᑕ ᓄᓇᓕᓐᓂᒃ ᓇᓄᐃᑦ ᑲᒪᒋᔭᐅᕙᓐᓂᖏᑦ ᐅᕝᕙᓘᓐᓃᑦ ᓯᓂᑦᑎᑕᐅᕙᓐᓂᖏᑦ.  

ᑲᑎᒪᔩᑦ ᐅᖃᓕᒪᐅᓯᖃᓚᐅᕐᐳᑦ ᐱᑕᖃᕆᐊᖃᕐᓂᖏᓐᓂᒃ ᓈᓴᐅᑏᑦ ᑕᒪᒃᑭᓐᓂ ᖃᒡᕆᐅᕋᖅᒥ ᐊᒻᒪᓗ ᐃᑦᑐᐊᕐᑐᖅᕕᒃᒥ 
ᓇᓄᕐᓂᒃ ᐃᓕᓴᕆᓗᒍ ᐊᑦᑐᕐᑕᐅᔪᑦ ᓄᓇᓖᑦ ᐊᖏᕈᒪᙱᓐᓂᖏᑦ ᐱᑕᖃᕐᑐᑦ ᖃᐅᔨᓴᕐᑕᐅᓂᖏᓐᓂᒃ ᐱᑕᖃᕐᓂᐊᕐᐸᑦ 
ᓯᓂᑦᑎᑕᐅᓂᖏᓐᓂᒃ ᐊᒻᒪᓗ ᑲᒪᒋᔭᐅᓂᖏᓐᓂᒃ ᓇᓄᐃᑦ. 

11. ᑲᖏᕐᑐᒑᐱᒃᒥ ᓇᓄᓐᓂᒃ ᐱᓗᐊᕈᑎᒥᓂᕐᒥᒃ ᓂᕕᖓᑖᒥᒃ ᑐᑦᓯᕋᐅᑦ 

ᔭᐃᒥᓯ ᕿᓪᓚᖅ, ᐃᑦᓯᕙᐅᑕᖅ ᐅᕙᓂ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᐊᒻᒪᓗ ᔫᓱᐊ ᖃᙳᖅ, ᑐᖏᓕᖓ 
ᐃᑦᓯᕙᐅᑕᖅ ᐅᕙᓂ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᐅᓂᒃᑳᓚᐅᕐᐴᒃ ᑲᑎᒪᔨᓄᑦ ᐃᓱᒪᓕᐅᖁᓪᓗᒋᑦ 
ᑐᑦᓯᕋᐅᑎᖓᓂᒃ ᑲᖏᕐᑐᒑᐱᒃᒥ ᓇᒻᒪᐅᑕᖅ ᐊᖑᓇᒃᓱᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᐊᑕᐅᓯᒃᑲᓂᕐᒥᒃ ᓇᓄᕐᓄᑦ 
ᓂᕕᖓᑖᒥ. 

ᐃᓚᐅᔪᑦ ᐅᕙᓂ ᑲᖏᑦᑐᒑᐱᒃᒥ ᓇᒻᒪᐅᑕᖅ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂ ᐱᔮᖅᑯᑕᐅᙱᑦᑐᒥᒃ 
ᐱᓗᐊᕐᓂᕐᒪᑕ ᓇᓐᓄᒐᑦᓴᒥᓂᒃ ᐊᑕᐅᓯᕐᒥᒃ.  ᑕᐃᒪᓕ ᐊᒥᐊᒃᑯᓯᒪᒻᒪᑕ 19ᓂᒃ ᐊᖑᑎᓂᒃ ᐱᒍᓐᓇᕐᑕᖏᑦ ᓇᒻᒪᐅᑕᒃᑯᑦ; 
ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐃᑲᔪᕐᑐᕐᐳᑦ ᑐᑦᓯᕋᐅᒻᒥᒃ ᐊᓯᒃᑲᓐᓂᐊᒍᑦ ᑐᓂᔭᐅᓂᖓᑕ ᐊᑕᐅᓯᖅ ᓇᓄᕐᓄᑦ 
ᓂᕕᖓᑖᖅ.  

12. ᑐᑦᓯᕋᐅᑦ ᐃᖃᓗᓐᓂᒃ ᐱᔭᑦᓴᓂᒃ ᓯᓚᑖᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ 

ᓘᑎ ᑑᒪᓯ, ᐃᑦᓯᕙᐅᑕᖓᑦ ᐅᑭᐅᕐᑕᕐᑐᒥ ᐃᖃᓗᓐᓂᐊᕐᑏᑦ ᑲᑐᔾᔨᖃᑎᒌᖏᑦ, ᐊᐃᑉᐸᖃᕐᑐᓂ ᐃᒪᕐᒥᐅᑕᕐᓂᒃ 
ᐊᐅᓚᑦᓯᓂᕐᒧᑦ ᐆᒪᔪᓕᕆᔨᒥᒃ, ᐅᓂᒃᑳᓚᐅᕐᐳᖅ ᐱᔾᔪᑎᓪᓗᒋᑦ ᓇᑦᑎᕙᒃ (ᕿᑭᖅᑕᕐᔪᐊᖅᒥ) ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ ᑲᑎᒪᔨᓄᑦ ᐃᓱᒪᓕᐅᖁᓪᓗᒋᑦ ᑐᑦᓯᕋᐅᒻᒥᒃ ᐋᕿᒋᐊᕐᓗᒋᑦ ᒪᓕᒃᑕᐅᒋᐊᓖᑦ ᐊᖑᓇᓱᓐᓂᕐᒧᑦ 
100 ᑕᓐᔅ ᕿᑭᖅᑖᓗᒃᒧᑦ ᕿᓂᕐᓗᓂ ᑐᓂᐅᖃᒐᑦ.  ᐅᐊᓐᓇᖓᓂ ᐊᑦᓛᓐᑎᒃ ᐃᖃᓗᓐᓂᐊᒐᓕᕆᔩᑦ ᑎᒥᖏᑦ (NAFO) 
ᐊᒡᒍᕐᓯᒪᓂᖓᓂ 0A ᑐᓂᓯᒍᑎᖏᑦ ᐱᔪᓐᓇᕈᑕᐅᑐᐃᓐᓇᓚᐅᕐᒪᑕ ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ.  
ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᑐᓂᓯᓚᐅᕐᑐᑦ ᐅᕗᖓ ᓇᑦᑎᕙᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
2013ᒥ.  ᓇᑦᑎᕙᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᖏᕐᑕᐅᒍᒪᔪᑦ ᐊᑐᕐᓗᒋᑦ 100 ᑕᓐᔅ ᑲᒪᒋᓗᒍ 



ᕿᓂᕐᓗᓂ ᐃᖃᓗᓐᓂᐊᕐᓂᖅ ᐱᖃᑕᐅᓗᑎᒃ ᐅᑭᐅᕐᑕᕐᑐᒥ ᐃᖃᓗᓐᓂᐊᕐᑏᑦ ᑲᑐᔾᔨᖃᑎᒌᖏᑦ ᓇᓛᓂ ᖃᓂᒋᔭᖓᓂ 
ᕿᑭᖅᑕᕐᔪᐊᖅ, ᑭᓯᐊᓂ ᓯᓚᑖᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ, ᐊᐅᔭᖓᓂ/ᐅᑭᐊᑦᓵᖓᓂ 2013.  

13. ᖃᓕᕋᓕᓐᓂᐊᕐᓂᖅ ᐆᑦᑐᕋᕐᓗᓂ ᐊᐅᓱᐃᑦᑑᑉ ᐃᒪᕕᖓᓂ 

ᐃᒪᕐᒥᐅᑕᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᑐᓂᓯᓚᐅᕐᐳᖅ ᐃᖃᓗᓐᓂᐊᕐᓂᕐᒧᑦ ᐸᕐᓇᒍᒻᒥᒃ ᐆᑦᑐᕋᕐᓗᓂ 
ᐃᖃᓗᓐᓂᐊᕐᓂᕐᒥᒃ ᐊᐅᓱᐃᑦᑑᑉ ᐃᒪᕕᖓᓂ ᐅᕙᙵᑦ ᐊᐃᕕᖅ (ᐊᐅᓱᑐᐃᑦᑐᖅᒥ) ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ.  

ᐊᐃᕕᖅ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑲᒪᒍᒪᒻᒪᑕ ᕿᓂᕐᓗᓂ ᐅᒥᐊᕐᔪᐊᒥᒃ ᐅᔪᒃᑯᐊᑯᑖᓄᑦ 
ᐃᖃᓗᓐᓂᐊᕐᓂᕐᒥᑦ ᐃᖃᑕᐅᓗᑎᒃ ᐅᑭᐅᕐᑕᕐᑐᒥ ᐃᖃᓗᓐᓂᐊᕐᑏᑦ ᑲᑐᔾᔨᖃᑎᒌᖏᑦ ᐊᐅᔭᖓᓂ 2013 ᖃᐅᔨᒐᓱᐊᕐᓗᒍ 
ᖃᓄᑎᒋ ᖃᓕᕋᓕᓐᓂᒃ ᐱᔭᑦᓴᑕᖃᕐᒪᖔᑦ ᐊᐅᓱᐃᑦᑑᑉ ᐃᒪᕕᖓᓂ ᖃᓂᒋᔭᖓᓂ ᓄᓇᓖᑦ ᐊᐅᓱᐃᑦᑐᖅᒥ. 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᑲᔪᕐᑐᕐᑐᑦ ᐆᑦᑐᕋᕐᓗᓂ ᐃᖃᓗᓐᓂᐊᕐᓂᕐᒥᒃ, ᑭᓯᐊᓂ ᑐᑦᓯᕋᕐᑐᑦ ᐊᖏᕈᑎᖓᓂᒃ ᓄᓇᕗᑦ 
ᑐᙵᕕᑦ ᑎᒥᖓᑦ ᐊᒻᒪᓗ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ.  

14. ᐃᖃᓗᖏᑦ ᓄᓇᕗᑦ ᐅᖃᓕᒫᒐᑦ 

ᔪᐃᐊ ᒫᕐᑕᓐ ᐅᕙᙵᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᓂᒃᑳᓚᐅᕐᐳᖅ ᑐᓴᕋᑦᓴᒥᒃ ᑲᑎᒪᔨᓄᑦ ᐱᓪᓗᒋᑦ ᐱᕙᓪᓕᐊᓂᖏᑦ 
ᐃᖃᓗᖏᑦ ᓄᓇᕗᑦ ᐅᖃᓕᒫᒐᑦ.  ᐃᖃᓗᖏᑦ ᓄᓇᕗᑦ ᐅᖃᓕᒫᒐᑦ ᐊᒥᓱᕈᕐᑎᑕᐅᓛᕐᑐᑦ ᐅᐱᕐᖔᖓᓂ 2014.  

15. ᕿᑭᖅᑖᓗᒃᒥ ᑐᒃᑐᐃᑦ ᖃᓄᐃᓕᕐᓂᖏᑦ 

ᓕᓐᑕ ᐅᐊᕐᒪᓐ ᐅᕙᙵᑦ ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᐅᓂᒃᑳᖃᓚᐅᕐᐳᖅ ᑲᑎᒪᔨᓄᑦ ᖃᐅᔨᔭᓂᒃ 
2012ᒥ ᓂᒋᐊᓂ ᕿᑭᖅᑖᓘᑉ ᑐᒃᑐᓂᒃ ᐱᑕᖃᕐᑐᓂᒃ ᓈᓴᐃᓂᕐᒥᒃ ᐊᒻᒪᓗ ᐃᓱᒪᒋᔭᑦ ᐊᐅᓚᑦᓯᓂᕐᒧᑦ ᐊᑐᓕᖁᔭᑦ. 

ᐅᕙᙵᑦ ᒫᑦᓯ 27 ᐅᕗᖓ ᒪᐃ 27, 2012 ᐱᓕᕆᒡᕕᖓᑦ ᐊᕙᑎᓕᕆᔩᑦ ᑲᒪᓚᐅᕐᒪᑕ ᓈᓴᐃᓂᕐᒥᒃ ᑐᑦᑐᓂᒃ 
ᖃᖓᑕᔫᒃᑯᑦ ᓂᒋᐊᓂ ᕿᑭᑖᓘᑉ.  ᐱᑕᖃᕐᑐᓂᒃ ᒥᒃᓴᐅᓴᒍᑏᑦ ᐋᕿᓱᕐᑕᐅᓚᐅᕐᑐᑦ ᓂᒋᐊᓂ ᕿᑭᖅᑖᓘᑉ 
ᐊᑯᓐᓂᖓᓃᒋᐊᖏᑦ 1,065−2,067 ᑐᒃᑐᐃᑦ ᐊᑕᐅᓯᕐᒥᒃ ᐊᒡᕌᒍᓖᑦ ᐅᖓᑖᓄᓪᓘᓐᓃᑦ ᐅᑭᐅᑐᖃᐅᓕᕐᑎᓪᓗᒍ 2012.  
ᖃᐅᔨᔭᑦ ᓇᓗᓇᐃᕐᓯᓚᐅᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᐊᑕᓂᒃ ᐊᖑᓇᓱᒃᑎᓂᒃ ᐅᖃᕐᐸᓚᐅᕐᒪᑕ 
ᐃᓄᐃᓴᓪᓕᒋᐊᖏᑦ ᐱᑕᖃᕐᑐᑦ. 

ᐱᓕᕆᒡᕕᖓᑦ ᐊᕙᑎᓕᕆᔩᑦ ᐸᕐᓇᑦᑐᑦ ᑲᒪᒋᔭᖃᕐᓂᕐᒥᒃ ᐊᒻᒪᓗ ᑐᓴᕐᕕᖃᕋᓱᐊᕐᓂᕐᒥᒃ ᓄᓇᓕᓐᓂᒃ, ᐊᒥᖅᑳᕈᑎᒋᓗᒋᑦ 
ᖃᐅᔨᒪᓂᐅᔪᑦ ᐱᓪᓗᒋᑦ ᕿᑭᖅᑖᓗᒃᒥ ᑐᒃᑐᐃᑦ, ᐊᒻᒪᓗ ᐋᕿᓱᕐᓗᒍ ᒫᓐᓇᐅᓂᖓᓂ, ᐊᑯᓂᐅᖏᑦᑐᒥᒃ ᐊᑕᔪᖅ ᑐᒃᑐᓂᒃ 
ᐱᓗᐊᑦᑕᐃᓕᓂᕐᒧᑦ ᑲᒪᒍᓯᐅᔪᑦ ᐋᕿᓱᕐᑕᐅᓂᖏᓐᓂ ᐊᑯᓂᐅᓂᕐᓴᖅ ᑐᒃᑐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐱᖃᑎᒋᓗᒋᑦ 
ᓄᓇᓖᑦ.  

16. ᑭᕙᓪᓕᖅᒥ ᐅᒥᒃᒪᖃᕐᑐᑦ ᑭᓪᓕᖏᓐᓄᑦ ᐊᓯᔾᔨᕈᑏᑦ 

ᓕᓐᑕ ᐅᐊᕐᒪᓐ ᐅᕙᙵᑦ ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ 
ᐃᓱᒪᓕᐅᖁᓪᓗᒋᑦ ᐱᓪᓗᖏᑦ ᑐᑦᓯᕋᐅᑏᑦ ᐊᓯᔾᔨᕐᑕᐅᖁᓪᓗᒋᑦ ᑭᓪᓕᖏᑦ ᐅᒥᒃᒪᓐᓂᒃ ᐊᐅᓚᑦᓯᒡᕕᐅᔪᑦ ᐅᐊᓐᓇᖓᓂ 
ᑭᕙᓪᓕᐅᑉ ᐊᒻᒪᓗ ᑲᓇᓐᓇᖓᓂ ᕿᑎᕐᒥᐅᑦ, ᐊᒻᒪᓗ ᐊᓯᔾᔨᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ.  

ᑭᖑᕐᖓᒍᑦ ᑲᑎᒪᓂᖏᑕ ᐱᖓᓱᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ, ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ 
ᐊᒻᒪᓗ ᓄᓇᕗᑦ ᑐᙵᕕᑦ ᑎᒥᖓᑦ, ᐊᐅᓚᑦᓯᖃᑕᐅᔪᑦ ᐃᓱᒪᓚᐅᕐᒪᑕ ᐊᓯᔾᔨᕐᑕᐅᒍᑎᓂᒃ ᑭᓪᓕᖓᓄᑦ ᐊᒻᒪᓗ ᑲᑎᑦᑐᒋᑦ 
ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐅᒥᒃᒪᐃᑦ ᐅᐊᓐᓇᖓᓂ ᑭᕙᓪᓕᐅᑉ ᐊᒻᒪᓗ ᑲᓇᓐᓇᖓᓂ ᕿᑎᕐᒥᐅᑦ.  ᓄᑖᖅ 
ᐊᐅᓚᑦᓯᒡᕕᐅᔪᖅ ᑕᐃᔭᐅᒐᔭᕐᑐᖅ MX/10.  ᐊᔾᔨᐅᒐᑎᒃ ᐱᑕᖃᕆᐊᙵᕐᑐᓄᑦ ᖃᐅᔨᓴᕈᑎᓄᑦ, ᓈᒻᒪᓂᕐᐹᑦ 
ᖃᐅᔨᒪᓂᐅᔪᑦ ᓇᓗᓇᐃᕐᓯᒻᒪᑕ ᐅᒥᒃᒪᐃᑦ ᐊᑕᐅᓰᖑᒋᐊᖏᑕ.  ᐋᕿᒋᐊᕐᑕᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 
ᐋᕿᑦᑕᐅᒐᔭᕐᑐᑦ ᑲᑎᓪᓗᒋᑦ ᓯᕗᓪᓕᕐᒥᒃ ᐊᑐᓕᖁᔭᐅᓂᑯᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐊᑐᓂᑦ ᒪᒡᕈᐃᓂ 
ᓇᓕᖏᓐᓂ ᐊᑕᐅᓰᕈᕐᑎᓪᓗᒋᑦ, ᑲᑎᑦᑐᒋᑦ 52 ᐅᒥᒃᒪᐃᑦ. 



17. ᓄᓇᕗᑦ ᑐᙵᕕᑦ ᑎᒥᖓᑦ 

ᒋᓕᓐ ᕗᐃᓕᐊᒻᔅ ᐅᕙᙵᑦ ᓄᓇᕗᑦ ᑐᙵᕕᒃ ᑎᒥᖓᑦ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ ᑐᓴᕋᑦᓴᓂᒃ ᐱᓪᓗᒋᑦ ᓄᓇᕗᑦ 
ᑐᙵᕕᒃ ᑎᒥᖓᑦ ᐱᕙᓪᓕᕐᓯᒪᓂᖏᓐᓂᒃ ᑎᑎᕋᕐᑐᒋᑦ ᐃᖃᓗᓐᓂᐊᒐᕐᓂᒃ ᐊᐅᓚᑦᓯᒍᑏᑦ ᓄᓇᕗᑦᒥ. 

ᕗᐃᓕᐊᒻᔅ ᐅᖃᓚᐅᕐᐳᖅ ᓄᑖᑦ ᐃᖃᓗᓐᓂᐊᒐᕐᓂᒃ ᐊᐅᓚᑦᓯᒍᑏᑦ ᐱᑕᖃᕆᐊᖃᕐᒪᑕ ᐊᒥᓱᑦ ᐱᔾᔪᑎᒋᓪᓗᒋᑦ, ᒪᑯᐊ 
ᐊᔪᙱᑎᑦᓯᓂᖅ ᓄᓇᓕᓐᓂᒃ ᑲᒪᒋᔭᖃᕐᓂᕐᒥᒃ ᐆᑦᑐᕋᕐᓗᓂ ᐃᓗᖃᓐᓂᐊᕐᓂᕐᓂᒃ, ᐅᕝᕙᓘᓐᓃᑦ ᐊᐅᓚᑕᐅᒍᑏᑦ 
ᓂᐅᒡᕈᑕᐅᓂᖏᓐᓂᒃ ᐃᖃᓗᐃᑦ. 

ᐊᔪᙱᒍᑎᖏᑦ ᐃᓄᐃᑦ ᓂᐅᒡᕈᑎᖃᕐᓂᕐᒥᒃ ᐃᖃᓗᓐᓂᒃ ᐅᕙᙵᑦ ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓕᐊᕐᓂᖏᑦ 
ᐃᖃᓗᓐᓂᐊᕐᑕᒥᓂᒃ ᐱᒻᒪᕆᐅᓯᒪᒻᒪᑦ ᐊᐳᖅᑕᕐᕕᐅᓪᓗᓂ ᐱᕙᓪᓕᐊᔭᐅᑎᓪᓗᒋᑦ ᐃᖃᓗᓐᓂᐊᒐᕐᓂᒃ ᐊᐅᓚᑦᓯᒍᑏᑦ.  
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᖃᕐᓯᒪᔪᑦ ᑲᒪᒋᔭᖃᔾᔮᖏᓐᓇᒥᒃ ᑮᓇᐅᔾᔭᒍᑎᒋᓗᒋᑦ ᓂᐅᒡᕈᑕᐅᓂᖏᓐᓂᒃ ᐃᖃᓗᑦᑕᑦ 
ᐅᕙᙵᑦ ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᑦ ᐃᖃᓗᑦᑕᑦ, ᐅᑯᐊ ᓄᓇᕗᑦ ᑐᙵᕕᑦ ᑎᒥᖓᑦ 
ᐃᓚᐅᑎᑦᓯᒍᒪᑎᓪᓗᒋᑦ ᐊᔪᙱᒍᑕᐅᔪᓂᒃ ᓂᐅᒡᕈᑎᖃᕐᓂᕐᒥᒃ ᐅᕙᙵᑦ ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᑦ 
ᐃᖃᓗᑦᑕᓂᒃ.  

18. ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᖅ ᐃᓕᓐᓂᐊᕐᓯᓐᓈᕐᓂᕐᒥᒃ ᓇᐃᓈᕈᑏᑦ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᓄᓇᒥᐅᑕᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ 
ᐱᓪᓗᒋᑦ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᖅ ᐊᐅᓚᑦᓯᖃᑕᐅᔪᑦ ᐃᓕᓐᓂᐊᕐᓯᓐᓈᕐᓂᒥᓂᖏᓐᓂᒃ 
ᐃᖃᓗᓐᓂ ᒫᑦᓯ, 2013.   

ᐊᑑᑎᒋᔭᖓ ᐃᓕᓐᓂᐊᕐᓯᓐᓈᕐᓂᐅᑉ ᐱᑕᖃᒃᑲᐃᓂᖅ ᐊᐅᓚᑦᓯᖃᑕᐅᔪᓄᑦ ᓇᐃᓈᕈᑎᓂᒃ ᐆᑦᑐᕋᕐᑐᓂ ᖃᐅᔨᓴᕐᓂᕐᒧᑦ, 
ᐱᑕᖃᕐᑐᒍ ᐊᑕᐅᓯᕐᒥᒃ ᐅᖃᓕᒪᐅᓯᖃᕐᓂᐅᔪᑦ ᐱᓪᓗᒋᑦ ᓈᓴᐅᑏᑦ ᓄᐊᑕᐅᓂᖏᑦ ᐊᒻᒪᓗ ᓈᓴᐅᑏᑦ ᐊᑐᕐᑕᐅᓂᖏᑦ, 
ᖃᐅᔨᒐᓱᐊᕐᑐᒍ ᑕᒪᐃᓐᓄᑦ ᐃᓱᒪᒋᔭᖅ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ, ᐊᒻᒪᓗ ᐅᖃᓕᒪᐅᓯᕆᓪᓗᒋᑦ 
ᐊᖏᓂᕐᐹᒥᒃ ᐱᕕᑦᓴᐅᒍᓐᓇᕐᑐᑦ ᐊᐅᓚᑦᓯᖃᑕᐅᔪᓄᑦ ᐊᒥᖅᑳᕈᑎᒋᓗᒋᑦ ᐊᑐᕋᑦᓴᑦ.  

19.  ᕿᙵᐅᑦ ᑐᒃᑐᖏᑦ ᑲᑎᒪᒍᑕᐅᓂᖏᓐᓄᑦ ᓇᐃᓈᕈᑏᑦ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂ ᓄᓇᒥᐅᑕᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ 
ᐱᓪᓗᒋᑦ ᕿᙵᐅᑦ ᑐᒃᑐᖏᑦ ᑲᑎᒪᒍᑕᐅᓂᒥᓂᖏᓐᓂᒃ ᐱᑦᓲᑯ, ᓄᓇᑦᓯᐊᖅᒥ ᔮᓐᓄᐊᕆ, 2013.   

ᑲᑎᒪᓂᖅ ᑲᑎᒍᑕᐅᓚᐅᕐᑐᖅ ᐊᖑᓇᓱᒃᑎᓄᑦ ᐅᑯᓇᙵᑦ ᓵᔅᑳᑦᓯᕗᐊᓐ, ᒫᓂᑦᑑᑉᐸ, ᓄᓇᑦᓯᐊᖅ ᐊᒻᒪᓗ ᓄᓇᕗᑦ 
ᓄᐊᑦᑐᒋᑦ ᑐᓴᕋᑦᓴᑦ ᐊᑐᕐᑕᐅᓂᐊᕐᑐᑦ ᑎᑎᕋᕐᑕᐅᓕᕐᐸᑕ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᕿᙵᐅᑦ ᑐᒃᑐᖏᓐᓂᒃ.  

20. ᖃᐅᔨᒪᔩᑦ ᑲᑎᒪᔨᕋᓛᑦ ᐃᑲᔪᕐᑎᒌᓐᓂᒃᑯᑦ ᐆᒪᔪᕐᓂᒃ ᐊᐅᓚᑦᓯᓂᐅᑉ ᐱᕙᓪᓕᐊᓂᖓᑕ ᖃᓄᐃᓕᕐᓂᖓ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂ ᓄᓇᒥᐅᑕᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ 
ᐱᓪᓗᒋᑦ ᔮᓐᓄᐊᕆ 2013 ᑲᑎᒪᓂᒥᓂᖏᑦ ᐅᑯᐊ ᖃᐅᔨᒪᔩᑦ ᑲᑎᒪᔨᕋᓛᑦ ᐃᑲᔪᕐᑎᒌᓐᓂᒃᑯᑦ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ, 
ᐊᑐᕐᑕᖅ ᔨᐊᓗᓇᐃᕝ, ᓄᓇᑦᓯᐊᖅᒥ.  

ᐊᑑᑎᒋᔭᖓ ᑲᒪᑎᓂᐅᑉ ᐱᓕᕆᐊᖃᕐᓂᖅ ᐊᐅᓚᑦᓯᓂᕐᒧᑦ ᐸᕐᓇᒍᑎᓂᒃ ᑕᕼᐃᖅᐸᒃ ᐊᒻᒪᓗ ᕿᙵᐅᑦ ᑐᒃᑐᖏᓐᓂᒃ. 

21. ᑎᑉᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᒃᑐᖏᓐᓂᒃ ᐊᐅᓚᑦᓯᓂᕐᒧᑦ ᑲᑎᒪᔨᖏᑦ ᐱᕙᓪᓕᐊᓂᖏᑕ ᖃᓄᐃᓕᕐᓂᖓ 

ᓇᔪᒐᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ ᐃᓪᓗᒋᑦ ᑎᑉᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ 
ᑐᒃᑐᖏᓐᓂᒃ ᐊᐅᓚᑦᓯᓂᕐᒧᑦ ᑲᑎᒪᔩᑦ ᒪᐃ 2013 ᑲᑎᒪᓂᒥᓂᖏᓐᓂᒃ ᕗᐊᕐᑦ ᓯᒥᔅ, ᓄᓇᑦᓯᐊᖅᒥ. 

ᐊᑕᐅᓯᖅ ᑐᕌᒐᐅᓗᐊᕐᑐᖅ ᑕᐃᑲᓂ ᒪᐃᒥ ᑲᑎᒪᓂᕐᒥ ᒪᓐᓇ ᐅᖃᓕᒪᐅᓯᖃᕐᓂᖅ ᑎᑎᕋᕆᐊᖓᕐᑕᓂᒃ 2013 ᑎᑉᔭᓕᐅᑉ 
ᐊᒻᒪᓗ ᖃᒪᓂᕐᔪᐊᖅ ᑐᒃᑐᖏᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑦ.  ᐊᐅᓚᑦᓯᓂᕐᒧᑦ ᐸᕐᓇᒍᑦ ᐊᖏᔪᒥᒃ ᐋᕿᒋᐊᕐᑕᐅᒋᐊᓕᒃ 
ᓯᕗᓪᓕᕐᓂᒃ ᑎᑎᕋᕐᑕᐅᓂᒥᓂᖏᑦ ᐊᒻᒪᓗ ᐃᓚᖃᕐᓗᓂ, ᑭᓯᐊᓂ ᑖᑯᑑᒐᑎᒃ:  ᑐᙵᕕᐅᔪᑦ, ᑐᕌᕐᑕᐅᔪᑦ ᐊᒻᒪᓗ 



ᑐᕌᒐᐅᔪᑦ; ᑐᒃᑐᐃᑦ ᖃᓄᐃᓕᕐᓂᖏᑦ ᐊᒻᒪᓗ ᐊᑦᑐᕐᑕᐅᑲᐅᑎᒋᒍᓐᓇᕐᓂᖏᓐᓂᒃ ᖃᐅᔨᓴᕈᑏᑦ; ᐊᒻᒪᓗ 
ᑐᓴᐅᒪᖃᑦᑕᐅᑎᒍᑏᑦ ᐊᒻᒪᓗ ᐃᓕᓐᓂᐊᕈᑏᑦ ᑲᒪᔾᔪᑕᐅᔪᑦ. 

22. ᐅᓪᓗᖓ ᐊᒻᒪᓗ ᓇᒦᓐᓂᐊᖓ ᑭᖑᓪᓕᕐᒥᒃ ᑲᑎᒪᓂᐅᑉ 

ᑲᑎᒪᔩᑦ ᐱᒋᐊᕐᑎᑦᓯᓚᐅᕐᐳᑦ ᐊᑐᕈᒪᓪᓗᒍ ᑭᖑᓪᓕᕐᒥᒃ ᓇᓪᓕᐅᑎᔭᕐᑐᒥᒃ ᑲᑎᒪᓂᖅ ᑭᖑᓪᓕᕐᒥ ᐱᓇᓱᐊᕈᓯᖓᓂ 
ᓰᑎᒻᐱᕆ, ᐃᖃᓗᓐᓂ.  ᐱᖁᔨᕗᖔᕈᑦ RM002−2013−02 

23. ᓄᖅᑲᕐᑐᑦ 

ᑲᑎᒪᔩᑦ ᐱᒋᐊᕐᑎᑦᓯᓚᐅᕐᐳᑦ ᓄᖅᑲᖁᓕᕐᑐᒍ ᓇᓪᓕᐅᓯᒪᔪᒥᒃ ᑲᑎᒪᓂᖅ 002−2013.  ᐱᖁᔨᕗᖔᕈᑦ 
RM002−2013−03 

 

  



ᓇᓪᓕᐅᓯᒪᔪᒥᒃ ᑲᑎᒪᓂᖅ 002−2013 ᐱᖁᔨᕗᖔᕈᑏᑦ 
 
ᐱᖁᔨᕗᖔᕈᑦ RM002−2013−01:  ᐋᕿᑦᑕᐅᕗᖅ ᐃᒫᒃ ᑲᑎᒪᔩᑦ ᐊᖏᕐᓗᑎᒃ ᑲᑎᒪᔾᔪᑎᑦᓴᓂᒃ ᓇᓪᓕᐅᓯᒪᔪᒥᒃ 
ᑲᑎᒪᓂᕐᒧᑦ 002−2013. 
 
ᐱᒋᐊᕐᑎᑦᓯᔪᖅ: ᕋᐃᒪᓐ ᓂᖏᐅᑦᓯᐊᖅ ᐊᐃᑉᐲᔪᒻ: ᕗᐃᓐᔅᑕᓐ ᐱᓚᑐᕆ 
ᑲᔪᖅᔪᖅ  ᐅᓪᓗᖓ: ᔫᓂ 11, 2013 
 
ᐱᖁᔨᕗᖔᕈᑦ RM002−2013−02:  ᐋᕿᑦᑕᐅᕗᖅ ᐃᒫᒃ ᑲᑎᒪᔩᑦ ᐊᑐᕈᒪᓪᓗᑎᒃ ᑭᖑᓪᓕᕐᒥᒃ ᑎᓴᒪᐃᕋᕐᑕᕐᑐᒥ 
ᑲᑎᒪᓂᕐᒥᒃ ᐃᖃᓗᓐᓂ ᓰᑎᒻᐱᕆ, 2013. 
 
ᐱᒋᐊᕐᑎᑦᓯᔪᖅ: ᐲᑕ ᖃᔫᑎᓐᓄᐊᖅ ᐊᖓᔪᑦᑎᖅ ᐊᐃᑉᐲᔪᒻ: ᓯᒥᐅᓂ ᑮᓇᐃᓐᓇᖅ 
ᑲᔪᖅᔪᖅ  ᐅᓪᓗᖓ: ᔫᓂ 11, 2013 
 
ᐱᖁᔨᕗᖔᕈᑦ RM002−2013−03:  ᐋᕿᑦᑕᐅᕗᖅ ᐃᒫᒃ ᑲᑎᒪᔩᑦ ᓄᖅᑲᕈᒪᓕᕐᑐᑎᒃ ᓇᓪᓕᐅᓯᒪᔪᒥᒃ ᑲᑎᒪᓂᕐᒥᒃ 
002−2013. 
 
ᐱᒋᐊᕐᑎᑦᓯᔪᖅ: ᐲᑕ ᖃᔫᑎᓐᓄᐊᖅ ᐊᖓᔪᑦᑎᖅ ᐊᐃᑉᐲᔪᒻ: ᓯᒥᐅᓂ ᑮᓇᐃᓐᓇᖅ 
ᑲᔪᖅᔪᖅ  ᐅᓪᓗᖓ: ᔫᓂ 11, 2013 
 

 

 


